
 
 

 

 

 

Environmental Programs 
ᏤᏅᏒ ᎾᎥ ᏂᎦᎵᏍᏔᏅᏍᎬ 

ᎤᎾᎦᏎᏍᏗᏕᎩ 

 

Do You Have An  

Environmental Complaint? 
ᏤᎭᏍ ᎦᎯᏃᎯᏎᏗ ᏤᎾᏒ ᎾᎥ 
ᏂᎦᎵᏍᏔᏅᏍᎬ ᎤᎾᎦᏎᏍᏗᏕᎩ  

Environmental  

Programs 
 

ᏤᏅᏒ ᎾᎥ ᏂᎦᎵᏍᏔᏅᏍᎬ 

ᎤᎾᎦᏎᏍᏗᏕᎩ 

ᏧᎵᏍᎨᏓ ᏗᏎᏍᏗ ᏗᏅᏓᏗᏍᏗ 



Cherokee Nation Environmental Programs                              

P.O. Box 948 

 Tahlequah, Oklahoma  74465 

What problems can CNEP help with?  

ᎦᏙᎤᏍᏗ ᏓᏓᎴᎬ ᏱᎨᏣᏍᏕᎳ CNEP?  
 
ᏂᎦᎥᏊ ᏱᎦᎵᏍᏔᏂᏙ, (CNEP), ᎥᏍᎩ ᏱᏄᏍᏗ ᏣᎳᎩᎯ ᎠᏰᎵ ᏤᏅᏒ ᎾᎥ 
ᏂᎦᎵᏍᏔᏅᏍᎬ ᎤᎾᎦᏎᏍᏗᏕᎩ ᎤᎾᏙᏢᏒᎢ (CNEP), ᏱᎨᏣᏍᏕᎳ: 

 

* ᏴᎪᏩᏘ ᎪᎱᏍᏗ ᎧᏁᏌᏢ ᎠᎼᎯ  

* ᏴᎪᏩᏘ ᎠᎴ ᎪᎱᏍᏗ ᏂᏓᏤᏢᎾ ᏱᏣᏩᏒᎩ ᎦᏃᎸᏍᎬᎢ  

* ᏴᎪᏩᏘ ᎦᏙᎯ ᎪᎱᏍᏗ ᏱᎧᏁᏌᏟ ᎥᏝᎴ ᏱᎩ  

* ᎪᎱᏍᏗ ᏓᏓᎴᎬ ᎠᎹ ᎠᏗᏔᏍᏗ  

* ᏱᏣᎭ ᎪᎱᏍᏗ ᏣᏃᎮᏗ ᎠᎴ ᎪᎯᏳᏗᏍᎩ ᎪᎱᏍᏗ ᏓᏓᎴᎬᎢ ᏤᏅᏒ ᎾᎥᎢ.  

* ᏱᏣᏚᎵ ᎤᎪᏗᏓ ᏣᏕᎳᎰᎯᏍᏗ ᎢᏳᏍᏗ ᏓᏓᎴᎬ ᏤᏅᏒ ᎾᎥ, ᎧᎵᏬ ᎦᏟᏌᏅ  

   ᎧᏃᎮᏍᎩ, ᎠᎴ ᏅᏩᎾᏓᎴᎢ ᎠᏓᏚᎯᏍᏗᏍᎩ ᎪᏪᎳᏅ ᏱᎩ ᎠᏡᏗᏍᎩ ᎾᎿ  

   ᏂᏓᏳᏓᎴᏅᎯ  

*  ᎨᏣᏍᏕᎸᎡᏗ ᏦᏟᏍᏗ ᏄᏍᏛ ᏗᎧᎿᏩᏛᏍᏗ ᏓᎲᎢ ᏤᏅᏒ ᎾᎥ ᎠᎾᎦᏎᏍᏗ 

    ᏍᎩ ᏚᏂᎲᎩ 

 
ᎢᎦᏛ ᏄᏍᏗᏓᏅ, CNEP ᎥᏝ ᏗᏙᏟᎩ ᏱᎦᎩ ᎨᏥᏅᏏᏓ ᎤᎾᏓᏍᏕᎸᏗᎢ. CNEP 

ᏯᎾᎵᏍᎪᏟᏓ ᎬᏅᏔᏂᏓᏍᏗ ᎠᎴ ᏫᏓᏟᏃᎮᏗ ᏩᏕᎳᎰᎯᏍᏗ ᎦᎪ ᎠᎵᏃᎮᏙᏗᎢ. 

 
How to report a complaint: 

ᎢᏯᏛᏁᏗ ᏫᏗᎧᏃᏎᏗ ᎪᎱᏍᏗ ᏱᏓᏓᎴᎬ 
 
ᎯᎢᎾ ᎡᎳᏗᏢ ᏥᏕᎪᏪᎵ ᏗᎩᏙᏗ ᏲᏚᎵ ᎪᎱᏍᏗ ᏓᏓᎴᎬ  ᏫᎧᎧᏃᎮᏗ ᎠᎴ 

ᏩᏕᎳᎰᎯᏍᏗ 
ᎢᏙᏳᎢ ᎢᎬᏛᏁᏗ ᎨᏒ ᏴᎦᏟᏏ ᎠᎴ ᎪᎱᏍᏗ ᏲᏅᏔ ᏓᏓᎴᎬ ᎠᎴ ᏲᎭ ᎪᎯᏗᏍᎩ 

ᎪᎱᏍᏗ ᏓᏓᎴᎬᎢ.  

 

ᏩᏟᏃᎮᏗᎢ (918) 453-5108 (M-F  8:00 A.M—5:00 P.M.) 

ᎤᏟᏍᏗ ᎤᏂᎦᏛᏂᏓᏍᏗᎢ ᏩᏟᏃᎮᏗᎢ (918) 822—2793. 

 

ᏩᎪᎵᏰᏗ ᏣᎳᎩᎯ ᎠᏰᎵ   website at wwwcherokee.org ᎦᎴᏴᏙᏗ 

ᏓᏓᎴᎬᎢ ᎪᏪᎵ. 
        ᎦᎴᏴᏔᏅᎯᏃ ᏱᎩ ᎪᏪᎵ, ᏯᎧᎵᏏᏌᏅ ᎠᎴ ᏫᎦᏅᏗ ᎧᏃᎮᏍᎩ ᏳᏍᏗ 

ᏓᏓᎴᎬᎢ 
        Fax at (918) 453- 2904 ᎯᎠᏃ ᎡᎳᏗᏢ ᏥᏕᎪᏪᎳ ᏲᏚᎵ ᎪᏪᎵ 

ᏫᎦᏅᏗᎢ. 

         

What Will Happen When CNEP is Con-

tacted: 

ᎦᏙᎲ ᏱᎦᎵᏍᏔᏂᏓ CNEP ᏱᏗᎧᏃᎯᏎᎳ? 

 
ᎩᎶᏃ ᎾᎿ CNEP ᏂᏓᏳᏂᎩᏓ ᏧᎸᏫᏍᏓᏁᎯ ᏱᎦᎷᎩ ᎠᎴ ᎬᎧᏃᎲᎵ ᎢᏳᏍᏗ 

ᏓᏓᎴᎬᎢ. ᏣᏛᏅᏍᏕᏍᏗ ᎬᏂᎨᏒ ᏱᎬᏁᏗ ᎢᏳᏍᏗ ᏥᎪᏪᎳᎾᎢ ᎡᎳᏗᏢ: 

 

 ᎢᏳᏍᏗ ᏓᏓᎴᎬᎢ 

 ᎦᎪ ᎠᎴ ᎭᏢ ᏗᏓᎴᎲᏍᎬᎢ ᏓᏓᎴᎬᎢ. 

ᎪᎱᏍᏗ ᎧᏃᎮᏗ ᏱᎩ ᎠᎴ ᎬᏂᎨᏒ ᏱᎬᏁᏗ ᏱᎩ ᎪᎱᏍᏗ ᏲᎭ ᎩᎶᎴ ᏱᎩ 

ᎤᎪᎲᎢ, 
ᎪᏪᎵ ᎬᏂᎨᏒ ᎢᎬᏁᎯ ᎠᎴ ᏗᏓᏟᎶᏍᏔᏅᎯ: ᎢᏳᏍᏗ 

ᎧᏃᎮᏢᏅᎯ ᎠᎴ ᎬᏂᎨᏒ ᏱᎬᏁᎯ ᎠᏎᏃ ᏚᏳᎪᏛ ᎢᏳᎵᏍᏙᏗ 

ᎠᎴ ᎤᏠᏱᏊ ᎢᏳᎵᏍᏙᏗ ᎢᏳᏍᏗ ᏓᏓᎴᎬᎢ ᏄᏍᏛᏅ ᎧᏃᎮᏛ 

ᎪᏪᎳᏅᎯ ᏫᎦᏅᏅᎢ. 

 

 

Do I Have to Identify Myself? 

ᎠᏎᏍᎪᏅ ᎠᎩᏃᎮᏗ ᎦᎪᎨᎲ ᎠᏊ? 

 
ᎥᏝᏃ ᏣᏃᎮᏗ ᏱᎩ ᏕᏣᏙᎥᎢ, ᎪᏪᎵ ᏗᏣᏁᏍᏗ ᎠᎴ ᏗᏟᏃᎮᏗ ᏗᏎᏍᏗ 

ᏂᏣᏚᎵᏍᎬᎾ ᏱᎩ. 
ᏱᏣᏚᎵᏃ, ᏰᎵᏊ ᏱᏅᏛᎦ ᎬᏂᎨᏒ ᏱᏅᎦ ᏳᏍᏗ ᏣᏅᏛᎢ ᎠᎴ ᎩᎶ ᏄᏓᎴᎢ 

ᎣᏥᏃᎯᏎᏗ ᏱᎨᏎᏍᏗ ᏱᏦᏪᎳᏂ “ᎧᏃᎮᏗ ᏂᎨᏒᎾ” ᎾᎿᎢ ᏅᎩ ᎢᏧᏅᏏᎠ 

ᎾᎿ ᎠᎦᏘᏏ ᎦᎸᎳᏗᏜ ᎤᏅᏏᏴᎢ ᎾᎿᎢ ᎪᏪᎵᎢ ᎠᎧᎵᏏᏐᏗ ᏓᏓᎴᎬᎢ 

ᎧᏃᎮᏍᎩ.  
ᎢᏳᏍᏗᏃ ᏣᏃᎮᏢᎢ ᎥᏝ ᎩᎶ ᏧᏂᏲᎯᏎᏗᎢ ᏱᎨᏎᏍᏗ, ᎾᏊ ᎠᏏᏴᏫ 

ᏧᎸᏫᏍᏓᏁᎯ ᎤᎦᏛᏂᏙᎯ ᎢᏳᏍᏗ ᏓᏓᎴᎬᎢ. ᎯᎠᏃ ᏯᎵᏍᎪᏟᏓ 
ᎤᎦᏛᏂᏙᎯ ᏏᏊ ᎤᎪᏗᏓ ᎤᎦᏛᏂᏓᏍᏗ ᏱᎩ ᎠᎴ ᏯᎵᏍᎪᏟᏗ 

ᏗᎤᏂᏬᎯᎵᏴᏍᏗ ᏳᏍᏗ ᎤᎾᏕᎳᎰᏒᏅᎢ ᏳᏍᏗ ᏓᏓᎴᎬᎢ. ᎢᏳᏃ 

ᏂᏣᏚᎵᏍᎬᎾ ᏕᏣᏙᎥᎢ ᏣᏃᎮᏗ, ᏱᏣᎧᎵᏏᏌᏂ ᎠᎧᎵᏏᏐᏗ ᎪᏪᎵ ᎠᎴ  

ᏱᏫᎦᎯᏅᏁᎵ CNEP. 

Required Information 

ᏂᏣᏤᎲ ᎢᎦ ᏣᏃᎮᏗ 

 
CNEP ᎤᏂᎦᏛᏂᏓᏍᏗᎢ ᎢᏳᏍᏗ ᏕᏣᏓᎴᏤᎲᎢ, ᏚᏳᎪᏛᏃ ᎧᏃᎮᏢᏅᎯ 

ᎬᏂᎨᏒ  
ᎢᏳᎵᏍᏙᏗ. ᏂᏣᎽᎲᏊ ᎯᏃᎲᎵ ᎢᏳᏍᏗ ᏓᏓᎴᎬᎢ. ᎠᏠᏯᏍᏓ ᎢᏍᏗ 

ᏓᏓᏢᎬᎢ ᎠᎴ ᎾᏍᏊ Ꮎ ᎠᎬᏱᎢ ᏥᏣᏕᎳᎨᏒᎢ ᏕᏣᏓᎴᏤᎲᎢ, ᎯᎳᏴ ᎢᏳᏓᎵ 

ᏂᎦᎵᏍᏗᏍᎪᎢ, ᎠᎴ 
ᎢᏤᎯᏳᎯᏯ ᎢᏴ ᏧᏓᎴᏅᎲᎢ, ᏲᏅᏔ. ᏃᏛᎾᏃ ᏱᎩ ᎾᎿ ᏫᎦᎷᎯᏍᏗ 

ᏧᏙᏢᏒ ᏗᏓᎴᎲᏍᎬᎢ Ꮎ ᏕᏣᏓᎴᏤᎲᎢ. ᏯᏩᏛᎯᏃ ᎢᏗᏜ ᏫᎦᎶᏍᏗ 

ᏯᏛᏂᏃ Ꮲ ᏅᏃᎯ ᏓᏓᎿᏫᏍᏛᎢ ᏯᎴᏅᎯ. ᎠᏎᎢ ᎠᏕᎳᎰᎯᏍᏗ ᎢᏗᎳ 

ᏫᎦᎶᎯᏍᏗ ᎠᎴ, ᎡᎵᏱ, ᏙᏳ 
ᏕᏣᏗᏍᎨᏍᏗ ᏂᏚᏳᎪᏛᎯ ᏗᏜ ᎠᏓᏎᎮᎯ (ᎤᏴᏢ, ᎤᎦᏅᏮ, ᏗᎧᎸᎬ, 

ᎤᏕᎵᎬ.) 

ᏱᏓᏟᎶᏍᏔᏂ: ᎾᎿᏃ ᏓᏓᎿᏫᏍᏛᎢ ᏕᎦᏅᏅᎢ X ᎠᎴ Z St. ᏔᎵ ᎢᏳᏟᎶᏓ  

        ᏯᏂᎩᏏ ᎤᏕᎵᎬ ᏗᏜ ᏱᏫᏣᎶᏏ ᎭᎴᏫᏍᏓᏃ  ᏥᎪᏪᎵ, ᎤᏴᏢ ᏗᏜ ᏯᏞᏏ  

        ᎦᏅᏅᎢᏃ ᎤᏕᎵᎬᏃ ᏗᏜ ᏔᎵ ᎠᏓᏁᎸᎢ ᎾᎿᎢ. 

 
ᎾᏍᎩᏃ ᏓᏓᏢᎬᎢ ᎧᏃᎮᏍᎩ ᎪᏪᎵ ᏳᏂᏁᏏ, ᎬᏩᏠᏯᏍᏗ ᎪᎯᏗᏍᎩ, ᎾᏊᏃ 

ᎠᏂᏍᏆᏂᎯᏗᏍᎪ ᎢᏳᏍᏗ ᏓᏓᎴᎬᎢ/ᏳᏍᏗ ᎤᏂᎦᏛᏅᎢ ᎦᏟᏌᏅᏃ 

ᎠᏍᏆᏂᎪᏗᎢ. 
ᎤᏕᏛᏂᏙᎯᏃ ᏱᏍᏓᏟᏃᎲᎵ ᏍᏗᏃᎮᏗ ᎢᏳᏍᏗ ᏓᏓᎴᎬᎢ ᎠᏚᏚ ᎢᏍᏗ 

ᎤᎦᏛᏅᎢ. 

 

What Action Will Take Place? 

ᎦᏙᎲᎤᏍᏗ ᎾᏊ ᏱᎦᎵᏍᏔᏅᎲᎦ? 

 
ᎾᏍᏊ ᏳᎾᏕᎳᎰᏏ ᎢᏳᏍᏗᏃ ᎤᎾᏕᎳᎰᏒᏅ ᎠᏂᏍᎦᏰᎬᏍᏗ ᏣᎳᎩᎯ ᎠᏰᎵ 

ᏱᏩᏂᏅᏏ,  
ᎡᏍᎦᏂᏭ, ᏍᎦᏚᎩ ᎠᎴ ᏂᎬᎾᏛ ᎠᏰᎵ ᎠᏂᎦᏘᏯ ᎾᏊᏃ ᏳᎾᏂᏘ ᎢᏍᏗ ᎢᎬᏁᏗ 

ᎨᏒᎢ. 
ᏩᏟᏃᎮᏗᏃ ᎠᎦᏛᏂᏓᏍᏗ ᎢᏍᏗ ᏄᎾᏛᏁᎵᏙᎸᎢ ᎢᏍᏗ ᏙᏓᎴᏤᎲᎢ ᎤᎦᏛᏂᏙᎸ 

ᏄᎬᏫᏳᏌᏕᎩ.  

 

 

Cherokee Nation EPC 

ᏣᎳᎩᎯ ᎠᏰᎵ EPC 

 
ᏣᎳᎩᎯ ᎠᏰᎵ ᏤᏅᏒ ᎾᎥ ᏂᎦᎵᏍᏔᏅᏍᎬ ᎤᎾᎦᏎᏍᏗᏕᎩ ᎤᏂᏍᏓᏩᏛᏍᏗ 

ᎤᎾᏓᏡᎬᎢ ᏦᎢᏊ ᎾᏂᎠ ᎢᏳᏍᏗᏅ ᏂᏓᏂᏪᏎᎲᎢ ᎡᎶᎯ ᏄᏍᏗᏓᏅᎢ  

ᎤᎾᎦᏎᏍᏗᏕᎩ ᎠᏂᎧᎻᏗ (EPC) ᎠᎴ ᎤᎾᎦᏎᏍᏙᏗ ᏤᏅᏒ ᎾᎥ ᏄᏍᏗᏓᏅᎢ.  

ᎾᏍᎩᏂ  ᎠᏍᏓᏩᏛᏍᏗ ᎤᏓᏁᏝᏁᎾ EPC ᏄᏂᎬᏫᏳᏌᏕ ᎤᏂᏁᏥᏓᏍᏗᎢ 

ᎾᏍᎩᏅ ᏧᎵᏍᎨᏓ ᏕᎨᏒᏗᏒᎢ ᎤᎵᏍᎨᏓ ᏧᏂᏰᎸᎯ, ᎾᏍᎩᏯᎢ ᎬᎩᏓᎭ  

ᎪᎱᏍᏗ ᏩᏗᏅᏗ ᎠᎴ ᎦᏙᎯ ᎭᏫᎾ ᏤᎯ ᏧᏒᏙᏂ, ᎠᏓᎯᎯ ᎠᎴ ᎦᎾᏰᎩ   

ᎪᎱᏍᏗ ᎠᎴ ᎣᏍᏓ ᏱᎩ ᎠᎹ. 

 
ᎾᏍᎩᏃ EPC ᎤᎾᏚᏓᎸ ᎤᏂᎪᎵᏰᏗ ᎪᏪᎵ ᎧᏃᎮᏍᎩ ᏄᏧᏍᏗᏓᏅᎢ 

ᎠᏍᏓᏩᏛᏍᏗ 

ᎠᎴ ᎣᏍᏓ ᎤᏂᏰᏟᏗᎢ ᏣᎳᎩᎯ ᎠᏰᎵ ᏗᏂᎳᏫᎩ 63 CNCA & 101 (D) 1. 
ᎠᏂᏐᎢᏃ ᏄᏂᎬᏫᏳᏌᏕᎩ ᎢᏳᎾᏛᏁᏗ EPC ᏓᏠᏯᏍᏗ ᏗᏍᏓᏩᏛᏍᏗ, ᎠᏎ 

ᎤᏃᎮᏗ, 
ᎠᎵᏍᎪᏟᏗᎭ ᎢᏳᎵᏍᏔᏂᏓᏍᏗ ᏓᏓᎴᎬᎢ ᎤᏂᎦᏛᏂᏓᏍᏗᎢ, ᎣᏏ ᎤᏂᏰᏟᏗᎢ 
ᎾᎿ ᏧᏄᎦᏔᏂᏓᏍᏗᎢ, ᎤᎾᎦᏎᏍᏗᏕᎩ ᏤᏅᏒ ᎾᎥ ᏄᏍᏗᏓᏅ ᎤᏂᎦᏛᏂᏓᏍᏗ 

ᏂᎦᎵᏍᏔᏅᏍᎬᎢ ᎠᎴ ᎢᏳᎾᏛᏁᏗᎢ. 


